2025-yilda O‘zbekiston Respublikasi fuqaro

aviatsiyasi havo kemalari bilan sodir bo‘lgan aviatsiya

insidentlarning ta’rifi

2025-yil 1-fevral kuni “My Freighter” MCHJ A320 UK32130 havo kemasida, Madina – Farg‘ona yo‘nalishi bo‘yicha S6-3336 sonli parvoz bajarilayotganda, Turkmaniston havodagi harakatni boshqarish hududida, ekipaj havo kemasining o‘ng dvigateli moy tizimida nosozlik xabarini berdi va favqulodda qo‘nishga qaror qildi. Havo kemasi 09:37da (mahalliy vaqt) “Mari” aeroportiga muvaffaqiyatli qo‘ndi. Havo kemasi sahnida 212 yo‘lovchi bo‘lgan. Jarohatlanganlar yo‘q.

Ushbu aviatsiya hodisasi aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruvi o‘tkazildi.

Tekshiruv xulosasiga ko‘ra, aviatsiya insidentining sababi, o‘ng dvigatelning moy tizimi qaytish liniyasida va uzatmalar qutisi (korobka privodov–Accessory Gearbox) filtrida plastik bo‘laklari mavjud bo‘lganligi, moyning, moy tizimi bakiga to‘laqonli qaytmaganligi natijasida, ECAM monitorida moy miqdorining kam ko‘rsatishiga olib kelgan.

2025-yil 3-fevral kuni “Uzbekistan Helicopters” MCHJ ATR-72 UK72604 havo kemasida Toshkent – Termiz yo‘nalishi bo‘yicha USA-751 sonli parvoz bajarilayotganda, “Termiz” aeroportiga qo‘nish jarayonida, aerodromda o‘rnatilgan minimumdan past ko‘rinishda, ekipaj qo‘nishni amalga oshirdi. Jarohatlanganlar yo‘q.

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruvi o‘tkazildi.

Tekshiruv xulosasiga ko‘ra aviatsiya insidentining sababi, ekipajning “O‘zbekiston Respublikasi samoviy hududida fuqaro va eksperimental aviatsiyasining parvoz qilish aviatsiya qoidalari” (O‘zR AQ-91) 522-bandini buzgan holda “Termiz” aerodromining uchish-qo‘nish yo‘lagidagi o‘rnatilgan davlat minimumidan (RVR) past bo‘lgan ko‘rinishda, qo‘nishni amalga oshirganligi bo‘lgan.

2025-yil 14-fevral kuni “Uzbekistan Helicopters” MCHJ L410UVP UK41003 havo kemasida Toshkent – Qo‘qon yo‘nalishi bo‘yicha USA-451 sonli parvoz bajarilayotganda “Toshkent” aeroportidan uchgandan so‘ng ko‘tarilish jarayonida, avtopilot tizimi belgilanmagan tartibda ishlashi tufayli uch marta yoqilgan va o‘chirilgan. Avtopilot uchinchi marta yoqilganda, avtopilotning belgilangan tartibda ishlashiga erishilgan. Avtopilot tizimini yoqish va o‘chirish vaqtida, ekipaj havo kemasini boshqarayotgan vaqtda, parvoz tezligi 191 uzelga chiqqan (maksimal ruxsat etilgan parvoz tezligi 181 uzel). Havo kemasi “Qo‘qon” aeroportiga muvaffaqiyatli qo‘ndi. Jarohatlanganlar yo‘q

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruv o‘tkazildi.

Tekshiruv xulosasiga ko‘ra aviatsiya insidentining sababi, havo kemasi ekipaj tomonidan boshqarilayotgan vaqtda, parvoz tezligini yetarli darajada nazorat qilinmaganligi tufayli, parvoz tezligi 191 uzelga qadar oshirilgan (maksimal ruxsat etilgan parvoz tezligi 181 uzel).

2025-yil 19-mart kuni “Uzbekistan Airways” AJ Boeing-767 UK67001 yuk tashuvchi havo kemasida Toshkent – Shenjen yo‘nalishi bo‘yicha HY-151 sonli parvoz bajarilayotganda, FL370 balandlikka ko‘tarilgandan so‘ng, ekipaj salon bosimining pastligi haqida xabar berdi va “Toshkent” aeroportiga qaytishga qaror qildi. 10:10da (mahalliy vaqt) “Toshkent” aeroportiga muvaffaqiyatli kelib qo‘ndi. Bort sahnida 6 nafar ekipaj a’zosi bo‘lgan. Jarohatlanganlar yo‘q.

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruv o‘tkazildi.

Tekshiruv xulosasiga ko‘ra aviatsiya insidentining sababi, kabina bosimi tizimidagi, ortiqcha bosimni chiqarib yuborish klapanining, (Positive pressure relief valve) P/N 103642-3; S/N 17-A0115, nosozligi tufayli, havo kemasi bosimini avtomatik boshqarish tizimining kabina bosimini to‘ldira olmagani, asta-sekin (bosqichma-bosqich) 10000fut kabina balandligidagi bosimga olib kelgan va EICAS displeyida «CABIN ALTITUDE» xabarining berilishiga sabab bo‘lgan.

2025-yil 24-mart kuni “Uzbekistan Helicopters” MCHJ ATR72-600 UK72602 havo kemasida Termiz – Toshkent yo‘nalishi bo‘yicha USA-758 sonli parvoz bajarilayotganda, “Toshkent” aeroportiga qo‘nish jarayonida, 00:42 (mahalliy vaqt), havo kemasi dum qismi himoya tovonining uchish-qo‘nish yo‘lagiga tegishi sodir bo‘ldi. Jarohatlanganlar yo‘q.

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruvi o‘tkazildi.

Tekshiruv xulosasiga ko‘ra aviatsiya insidentining sababi, “Uzbekistan Helicopters” MCHJ ATR-72-600 UK72602 havo kemasi qo‘nish jarayonida, havo kemasi dum qismi himoya tovonining uchish-qo‘nish yo‘lagiga tegishi, quyidagi omillarning kombinatsiyasi natijasida sodir bo‘lgan: 

- qo‘nish jarayonida parvoz tezligini, shuningdek havo kemasini tekislash paytida balandlik ustidan nazoratni yo‘qotish;

- tangaj bo‘yicha tekislash paytida, shturvalning kuchli o‘zgaruvchan texnikasining xususiyatlari boshqarayotgan uchuvchining uchuvchilik harakatlarida ifodalangan, bu esa sezilarli darajada tangaj burchagi o‘zgarishiga olib kelgan;

- qo‘nish jarayonida shamolning yo‘nalish bo‘yicha ta’siri.

2025-yil 26-mart kuni “Uzbekistan Airways” AJ A320 UK32024 havo kemasida, Toshkent – Nukus yo‘nalishi bo‘yicha NY-15 sonli parvozi bajarilayotganda, “Nukus” manzil aeroportiga qo‘nish uchun pasayish jarayonida, aerodromda qushlar galasi bo‘lganligi uchun, havo kemasi ikkinchi aylanaga ketgan va 08:43da (mahalliy vaqt) muvaffaqiyatli qo‘nishni amalga oshirilgan. Parvozdan keyingi ko‘rikda, havo kemasining qushlar bilan to‘qnashganlik izlari va shikastlanishi aniqlandi.

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruvi o‘tkazildi.

Tekshiruv xulosasiga ko‘ra aviatsiya insidentining sababi, havo kemasining “Nukus” aeroportiga qo‘nish jarayonida 33-uchish-qo‘nish yo‘lagining, «A» harakatlanish yo‘lagi hududida, havo kemasining qushlar galasi bilan to‘qnashishi natijasida, chap dvigatelning havo kirish qismidagi ovoz yutuvchi panellarining shikastlanishiga olib kelgan.

2025-yil 14-aprel kuni “My Freighter” MCHJ Boeing-757 UK75001 yuk tashuvchi havo kemasida Toshkent – Olmaota yo‘nalishi bo‘yicha MFX-7503 sonli parvozi bajarilayotganda, “Toshkent” aeroportidan ko‘tarilgandan so‘ng, FL350 (10650metr) balandlikda, ekipaj (“CABIN ALTITUDE”) havo kemasi sahnida bosim pasayishi haqida xabar berdi va “Toshkent” aeroportiga qaytishga qaror qildi. 13:23 da (mahalliy vaqt) “Toshkent” aeroportiga muvaffaqiyatli kelib qo‘ndi. Havo kemasi sahnida 5 nafar ekipaj a’zosi bo‘lgan. Jarohatlanganlar yo‘q.

Ushbu aviatsiya hodisasi, aviatsiya insidenti deb tasniflandi va Transport vazirligining aviatsiya hodisalari va insidentlarini tekshirish bo‘limi tomonidan tekshiruvi o‘tkazildi.

Tekshiruv xulosasiga ko‘ra aviatsiya insidentining sababi, kabina bosimi tizimidagi, ortiqcha bosimni chiqarib yuborish klapanining, (Positive pressure relief valve) P/N 103642-3; S/N 33-483, nosozligi tufayli, havo kemasi bosimini avtomatik boshqarish tizimining kabina bosimini to‘ldira olmagani, asta-sekin (bosqichma-bosqich) 10000fut kabina balandligidagi bosimga olib kelgan va EICAS displeyida «CABIN ALTITUDE» xabarining berilishiga sabab bo‘lgan.

